
Aplikasyon Egzijans Mask DESE 
25 Out 2021

Nan reyinyon spesyal Konsèy Edikasyon Primè ak Segondè (Konsèy) nan dat 24 Out 2021, Konsèy la te vote pou deklare “sikonstans egzijan” konfòmeman avèk règlemantasyon sou tan Ansèyman Elèv (SLT), 603 CMR 27.08 (1), ak otorize Komisyonè Edikasyon Primè ak Segondè pou egzije mask pou elèv lekòl piblik yo (laj 5 ane ak piwo) ak anplwaye yo nan tout klas yo jiska omwen 1ye Oktòb 2021. Egzijans mask la se yon mezi  adisyonèl enpòtan pou  kenbe elèv yo ansekirite nan lekòl la nan moman sa a.[footnoteRef:2]  [2:  Kondisyon mask la se yon egzèsis sou responsablite Konsèy la pou asire elèv yo patisipe nan klas yo nan yon anviwonman ki ansekirite. G.L. c. 69, § 1B. Li se tou yon egzèsis sou otorite Konsèy la pou etabli règleman yo ki gen rapò avèk edikasyon timoun yo, enkli asire ke elèv yo resevwa kantite tan ansèyman striktire ki obligatwa atravè enstriksyon an-pèson. G.L. c. 69, §§ 1, 1B, 1G; G.L. c. 71, §§ 1 & 4A; 603 CMR 27.08.] 


Konsistan avèk otorite Konsèy la bay, epi apre konsiltasyon avèk espesyalis medikal y oak otorite sante eta, Komisyonè a ap aplike kondisyon ki annaprè yo:[footnoteRef:3]  [3:  Kondisyon sa a aplike pou tout lekòl piblik yo, enkli lekòl a chart yo, lekòl teknik pwofesyonèl, ak kolaborasyon edikasyonèl.  Li aplike tou pou lekòl edikasyon spesyal prive. ] 


· Efektif imedyatman, elèv lekòl piblik yo (laj 5 ane ak piwo) ak anplwaye yo nan tout klas yo gen obligasyon pou mete mask andedan nan lekòl yo, sof jan li note anba.  Mask pa obligatwa lè ou deyò.  Nou atann pou tout vizitè yo mete yon mask nan bilding lekòl yo. 

· Egzijans mask la ap anplas jiska omwen 1ye Oktòb 2021. Komisyonè a pral revizite kondisyon an nan lavni pou revize l jan sa jistiye pa done sante piblik. 

· Mask yo ta dwe kouvri nen ak bouch yon moun.  Pou w jwenn enfòmasyon sou itilizasyon mask apwopriye, tanpri gade: https://www.cdc.gov/coronavirus/2019-ncov/downloads/cloth-face-covering.pdf.

· Yo rekòmande anpil ke elèv yo ki pi piti pase laj 5 ane mete yon mask tou nan lekòl. 

· Elèv ak anplwaye ki pa kapab mete yon mask pou rezon medikal, ak elèv yo ki pa kapab mete yon mask pou rezon konpòtman egzan nan kondisyon an.  Kouvèti figi kapab yon opsyon pou elèv yo ki gen bezwen medikal oswa konpòtman ki pa kapab mete mask oswa kouvèti figi.  Mask transparan kapab se pi bon opsyon pou alafwa pwofesè ak elèv yo nan klas yo pou elèv yo ki souf oswa ki gen difikilte pou tande. 

· Egzijans mask la aplike lè elèv ak anplwaye yo andedan lekòl la, sof lè yap manje, bwè, oswa pandan poz pou mask. 

· Poz mask kapab fèt pandan jounen an.  Si posib, poz mask ta dwe fèt lè fenèt yo ouvè oswa lè elèv yo deyò. Kòm yon rapèl, repa ak rekreyasyon deyò prevwa poz mask entegre pou elèv ak anplwaye yo.

· Yok a retire mask yo tou andedan lè sa nesesè pou patisipe nan klas elektiv yo tankou itilizayon enstriman a van nan bann. Lè yo pa ka mete mask tradisyonèl yo, distri yo ta dwe konsidere mezi atenyasyon adisyonèl, tankou itilizasyon mask enstriman (maskavèk yon fant oswa yon twou dekoupe pou bouch la) oswa kouvèti klòch, ansanm avèk distans fizik oswa klas deyò lè sa posib. 

· Mask obligatwa pou nenpòt aktivite ki gen rapò avèk espò pou elèv atlèt ak antrenè yo lè yo andedan, annakò avèk gid Asosyasyon Atletik Entè-skolè Massachusetts [Massachusetts Interscholastic Athletic Association (MIAA)]. 

· Yo ta dwe ay elèv/fanmi yo mask, men mask jetab yo dwe disponib nan lekòl la pou nenpòt elèv ki bezwen yo. 

· Pa òdonans sante piblik federal, tout elèv ak anplwaye yo gen obligasyon pou mete yon mask sou otobis lekòl la. 

· Keseswa ak lè yon elèv ta dwe sibi disiplin paske li pa mete mask se yon desizyon lokal, gide pa règleman sou disiplin elèv distri a ak fè patikilye yo.  Distri yo ta dwe konsilte avèk konsèy legal yo pou adrese kesyon yo.  Distri yo ta dwe bay avi alekri pou elèv ak fanmi yo sou sa yo atann ak posib konsekans, e yo ankouraje pou itilize yon apwòch disiplin pwogresiv.  Kondisyon mask la gen ladan yon egzansyon pou elèv yo ki pa kapab mete yon mask akoz kondisyon medikal oswa pwoblèm konpòtman. Anplis, gen kèk elèv ki gen andikap ki kapab bezwen sipò adisyonèl pou mete mask epi  yo ka bezwen akomodasyon. Yo ankouraje distri yo pou konsidere ak aplike lòt altènativ anvan yo rive nan eksklizyon disiplinè.  Kenbe elèv yo konekte avèk lekòl la enpòtan espesyalman nan otòn sa a, kòm elèv yo ap retounen lekòl apre yon ane lekòl difisil. 

· Daprè règleman Tan Ansèyman Elèv la, chak distri dwe soumèt yon plan ki konfime ke pwosedi sante ak sekirite yo konsistan avèk egzijans mask la.  Depatman Edikasyon Primè ak Segondè (DESE) pral bay distri yo yon lyen sondaj nan dat 27 Out 2021, kote yo kapab konfime yap aplike yon egzijans mask.  Delè limit pou soumisyon repons sondaj la se ap pa pita pase Vandredi 3 Septanm 2021, e li pral satisfè kondisyon plan an.  

Apre 1ye Oktòb 2021, si yon lekòl demontre yon to vaksinasyon nan 80% oswa plis elèv ak anplwaye nan lekòl la, kidonk moun ki vaksinen yon nan lekòl sa pa p sijè nan kondisyon mask  DESE ankò. DESE pral bay enfòmasyon adisyonèl pou distri yo nan semèn kap vini yo an preparasyon pou dat 1ye Oktòb la, enkli kijan pou demontre nivo to vaksinasyon 80%.  

